ՀԻՄՆԱՎՈՐՈՒՄ
«Հայաստանի Հանրապետության 2023 թվականի պետական բյուջեի մասին» օրենքում վերաբաշխում և լրացում և  Հայաստանի Հանրապետության կառավարության 2022 թվականի դեկտեմբերի 29-ի N 2111- Ն որոշման մեջ փոփոխություններ և լրացումներ կատարելու մասին» Հայաստանի Հանրապետության  կառավարության որոշման նախագծի ընդունման վերաբերյալ

1. Ընթացիկ իրավիճակը և իրավական ակտի ընդունման անհրաժեշտությունը
[bookmark: _GoBack]	2020 թվականի սեպտեմբերի 27-ին Ադրբեջանի կողմից Լեռնային Ղարաբաղի դեմ սանձազերծված պատերազմի ընթացքում վիրավորում ստացած և վերին զույգ վերջույթների անդամահատում  ունեցող զինծառայող Կարեն Խլոպուզյանին տրամադրված ֆունկցիոնալ պրոթեզը անհրաժեշտ է փոխարինել այլ ֆունկցիոնալությամբ դաստակով՝ ավելացնելով  դաստակը պտտող ռոտատոր։
 
2. Առկա խնդրի առաջարկվող լուծումը 
2020 թվականի սեպտեմբերի 27-ի պատերազմի հետևանքով վիրավորում ստացած անձանց պրոթեզավորումը կազմակերպվել է Աշխատանքի և սոցիալական հարցերի նախարարության, Համահայկական հիմնադրամի, Իթերնալ Նեյշն Ֆաունդեյշն Արմենիա» բարեգործական հիմնադրամի և պրոթեզավորում իրականացնող հասարակական կազմակերպությունների միջև կնքված հուշագրի հիման վրա։ Կողմերի համագործակցությամբ ստորին և վերին վերջույթների ամպուտացիա ունեցող զինվորներին տրամադրվել են ֆունկցիոնալ պրոթեզներ։ Ծրագրի շահառու է նաև Կարեն Խլոպուզյանը, ով պատերազմի ժամանակ կորցրոլ է երկու ձեռքը; «Զինվորի Տուն» բարեգործական հասարակական կազմակերպության կողմից կազմակերպվել է Կարեն Խլոպուզյանի պրոթեզավորումը։ Կարեն Խլոպուզյանի աջ ձեռքի մկանային ազդակների ակտիվությունը թույլ է տվել տեղադրել ժամանակակից բիոնիկ պրոթեզ, իսկ ձախ ձեռքը պրոթեզավորվել է միոէլեկտրիկ պրոթեզով։ Մասնագիտական գնահատումը և պրոթեզի ընտրությունը իրականացվել է պրոթեզ արտադրող ընկերության մասնագիտական թիմի կողմից։ Սակայն Կարեն Խլոպուզյանը ունի դժգոհություն առ այն, որ անգամ բիոնիկ պրոթեզով չի կարողանում հոգալ տարական հարցեր, ինչպիսիք են սնվելը և անձնական հիգիենայի ապահովումը։ Զինվորի տան նախաձեռնությամբ, մասնագիտական եզրակացություն տրամադրելու նպատակով հրավիրվել է  «Մետիզ» ընկերության ինժեներ պրոթեզավորող Վ․ Վ․ Գորբանը։ Վ․Վ․ Գորբանը ուսումնասիրելով պրոթեզի ֆունկցիոնալ հնարավարությունները, տվել է եզրակացություն,  որ պրոթեզի լրիվ ֆունկցիոնալության, ինչպես նաև դաստակը պտտող ռոտատորի ճիշտ և արդյունավետ աշխատանքի համար պրոթեզի վրա պետք է կատարվեն հետևյալ աշխատանքները՝
•	 տեղադրված դաստակի փոխարինում այլ ֆունկցիոնալությամբ դաստակով (274 000 ռուբլուն համարժեք ՀՀ դրամ),
•	 դաստակը պտտող ռոտատորի ավելացում (487 476 ռուբլուն համարժեք ՀՀ դրամ)։
Զինվորի տունը դիմել է նախարարություն՝ հնարավոր աջակցության տրամադրման հարցով։ Ներկայացված գները հաստատելու նպատակով նախարարությունը 16.03.2023 թ․ N ՏՍ/ՔՀ-3-3/6184-2023 գրությունով դիմել է «Մետիզ» ընկերություն, որին ի պատասխան «Մետիզ» ընկերությունը հաստատել է գները։ (18.05.2023թ․ Մ/19613 գրությունը կցվում է), այսպիսով անհրաժեշտ է ընդամենը՝ 761,476 ռուբլուն համարժեք 3,563.708 ՀՀ դրամ: Հաշվարկների համար հիմք է ծառայել 12.06.2023 թվականի ՀՀ կենտրոնական բանկի 4.68 ՀՀ դրամ փոխարժեքը:
 Նախագծով առաջարկվում է կատարել վերաբաշխում և վերոնշյալ նպատակի իրագործման համար 2023 թվականի բյուջեով նախատեսված  1160 ծրագրի «12001. Պետական հավաստագրերով աջակցող միջոցների տրամադրում» միջոցառման ֆինանսական միջոցներից նվազեցնել 3,563.7 հազ․ դրամ և 5 հատ աջակցող միջոց,  և այն ուղղել նույն ծրագրի «11014. Հաշմանդամություն ունեցող անձանց աջակցող միջոցներով ապահովում» միջոցառմանը:


3.Ակնկալվող արդյունքը
	Կարեն Խլոպուզյանի վերին վերջույթի անդամահատմանը համարժեք պրոթեզի ապահովում։

4.Կարգավորման առարկան
Նախագծով առաջարկվում է 2020 թվականի  սեպտեմբերի 27-ից Լեռնային Ղարաբաղի դեմ սանձազերծված ռազմական գործողությունների հետևանքով վնասվածք (վիրավորում) ստացած զինծառայողի ֆունկցիոնալ պրոթեզի ապահովում:
5.Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
	Նախագիծը կապ չունի ռազմավարական փաստաթղթերի՝ Հայաստանի վերափոխման ռազմավարություն 2050, Կառավարության 2021-2026թթ. Ծրագրի 4.6-րդ կետի ոլորտային և/կամ այլ ռազմավարությունների հետ:
	6. Տեղեկանք
	«Հայաստանի Հանրապետության 2023 թվականի պետական բյուջեի մասին» օրենքում վերաբաշխում և լրացում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման դեպքում Հայաստանի Հանրապետության պետական բյուջեում ծախսերը կամ եկամուտները չեն ավելանա:

